Abairtí Úsáideacha 

A2

Na Gearrscannáin
1. Is breá liom an dóigh a bhfuil an Ghaeilge léirithe sna scannáin seo. Bíonn i gcónaí greann taobh thiar de léiriú na Gaeilge. An Ghaeilge mar theanga na tíre, mar shampla.

2. Tiontaítear an ceamara le mearbhall a chur ar an lucht féachana.
3. Úsáidtear ceol le hatmaisféar brónach/gealgáireach/bagrach a chruthú.

4. An dóigh a mbíonn an ceamara dírithe i gcuid de na radharcanna, shílfeá go raibh contúirt ann.

5. Cuirtear isteach radharc atá iontach dorcha le heagla a chur orainn agus le tabhairt le fios dúinn go bhfuil bagairt ann. Is ionann easpa solais agus easpa dóchais.

6. Cuidíonn an ceol leis an atmaisféar. Bíonn aoir i gceist corruair leis an cheol.

7. Bíonn bagairt foréigin taobh thiar den cheol cuid mhór den am.

8. Ón chéad radharc, is léir go bhfuil téama na Gaeilge go mór chun cinn sa scannán seo. 

9. Pléitear cuid mhór téamaí sa scannán seo, ciníochas ina measc.

10. Is maith liom an dóigh a mbaintear úsáid as greann le téamaí móra conspóideacha a léiriú agus a chíoradh.
11. Tá cuid mhór téamaí, a bhíonn achrannach go leor in amanna, faoi chaibidil sa scannán seo.

12. Bíonn tiontú ann leis an lucht féachana a choinneáil sáite sa scannán go dtí an deireadh.

13. An rud a mbíonn tú ag súil leis, de ghnáth sna scannáin seo, ní tharlaíonn sé.
14. Tógann na scannáin seo ceisteanna faoi mhór-théamaí ár linne.

15. Pléitear na téamaí ar leibhéal atá simplí go leor nuair a amharcann tú ar na scannáin ar dtús ach, ina dhiaidh sin, tchí tú go bhfuil doimhneacht ann agus go bhfuil ceachtanna le foghlaim againn astu.

16. Tá na scannáin seo dírithe ar lucht féachana atá óg, nó óg san intinn ar a laghad, agus a bhfuil ciall do ghreann acu.

